
PEDAGOGIKA OLIY TA’LIM MUASSASALARIDA
TALABALARNI KOMPETENSIYAVIY YONDASHUV ASOSIDA
KASBIY FAOLIYATGA TAYYORLASHNING PEDAGOGIK
SHART-SHAROITLARI

Xalmatova D.A.

PE3IOME:

Ushbu maqolada pedagogika o’liy ta’lim muassasalarida talabalarni kompetensiyaviy yondashuv
asosida kasbiy faoliyatga tayyorlashning pedagogik shart — sharoitlari haqida so’z boradi.
PE3IOME:

B 1aHHO# cTaThe TOBOPUTCS O IENArorM4eCKUX YCIOBHUSX M YCIOBHUSX MOATOTOBKH CTYACHTOB K
poecCHOHATIBHON IeSTEIbHOCTH Ha OCHOBE KOMIETEHTHOCTHOTO IMOJXO/Ja B MEAarorHuecKux
00pa3oBaTebHbIX YUPEKIACHUSIX.

SUMMARY:

This article discusses the pedagogical conditions for preparing students for professional activity
based on a competency-based approach in pedagogical higher education institutions.

Mamlakatimizdagi ta’lim siyosatining asosiy vazifasi—zamonaviy ta’lim sifatiga
erishish, uning shaxs, jamiyat va davlatning hozirgi va bo‘lg‘usi ehtiyojlariga
muvofiq bo‘lishi hisoblanadi. Shu sababli o‘qituvchilarni tayyorlashga katta e’tibor
berilmoqda.

Oliy ta’lim tizimini tubdan takomillashtirish, mutaxassislar tayyorlash sifatini
va o‘qituvchilarning kasbiy mahoratini oshirish, zamonaviy hayot talablariga javob
beradigan pedagogik korpusni tayyorlash va shakllantirish vazifasi mamlakat
kelajagi uchun muhim ahamiyatga ega. Ushbu muammoni hal qilish uchun bugungi
pedagogik ta’lim muassasalarida tayyorlanayotgan o‘qituvchilar zamonaviy maktab
talablariga to‘liq javob bera olmayotgani uni barataraf etishti taqozo etmoqda.

Pedagog kadrlarni tayyorlash tizimini: uning tashkil etilishi, tuzilishi, mazmuni,
malakaviy amaliyoti va ta’lim jarayonidagi innovatsion jarayonlar bilan o‘zaro
bog‘liglik tamoyillarini, o‘qituvchilar tarkibini ko‘paytirish va sifatini yaxshilashni
kompleks isloh qilish uchun bir nechta modellarni ishlab chigish va eksperimental
ravishda sinovdan o‘tkazish zarur. Zamonaviy maktablarimiz uchun mutlago
boshqacha pedagogik kadrlar kerak. Qoidaga rioya qilishga odatlangan va har
bir gadamda ko‘rsatmalar kutib turadigan o‘gituvchi bunday maktablarga mos
kelmaydi. Zamonaviy maktab o‘ziga jonli munosabatni, individual yondashishni
talab qiladi.

Kompetentlikka asoslangan ta’lim sharoitida o‘qgituvchi ta’lim jarayonida
an’anaviy ta’limga nisbatan bir oz o‘zgacha funksiya va rolni bajaradi. Bunday
ta’lim shaklida o‘qituvchidan:

* talabalarning mustagqil faol bilim faoliyatini tashkil etuvchi;

» kompetentli maslahatchi va yordamchi;

» talabalar harakatini psixologik-pedagogik aspektda baholay oladigan, ularga
samarali harakatlari bilan tez yordam berishga va o‘zlashtirilgan malaka
va ko‘nikmalarni amalda qo‘llash jarayonida uchraydigan qiyinchiliklarni
bartaraf etishga qodir mutaxassis bo‘lish talab etiladi.

Har bir ta’lim muassasasi ta’lim jarayoni talabalarni haqiqiy hayotga, faoliyatga,
shu bilan birga, o‘zligini anglash, takomillashtirishni magsad qgiladi. Fagatgina bu
holat ertangi kun, kelajakka yo‘naltirilgan ta’lim tizimi va pedagogika fanida har
ganday ijobiy o°‘zgarishlarni muvaffaqiyatli amalga oshirilishi bilan kafolatlanadi.

Tadqiqotchilarning  ta’kidlashicha, kompetentlikka asoslangan ta’lim
(competence-based education — CBE) o‘tgan asrning 70-yillarida Amerikada N.
Xomskiy tomonidan til nazariyasi va transformatsion grammatikaga bog‘lab taklif
qilingan kompetensiya tushunchasi negizida shakllangan. R. Uaytning “Motivatsiya
gayta ko‘rib chiqildi: kompetentlik konsepsiyasi (1959)” asarida kompetensiya
kategoriyasi shaxsiy fazilat ekanligi qayd etiladi hamda u motivatsiya bilan
to‘ldirilgan.

Shu tarzda kompetensiyaga asoslangan yondashuv, dastavval, xorijiy tillar
ta’limi doirasida qo‘llanilgan bo‘lsa, asta-sekin barcha fanlarni o‘qitishda ustuvor
yo‘nalishga aylanishi uni yanada chuqurroq tadqiq etishni taqozo etadi.

Ko‘pgina lug‘atlarda “kompetentlik” va “kompetensiya” tushunchalari
farglanadi. “Kompetensiya” uchun yagona ta’rif mavjud emasligi sababli u
turlicha izohlanadi: “muayyan organ yoki mansabdor shaxsning rasmiy hujjatlarda
belgilangan vakolatlari doirasi; vakolat yoki shaxsning biror-bir sohadan
xabardorlik, shu sohani bilish darajasi” .

Odatda, kompetentlik va kompetensiya atamalari o‘zaro muqobil so‘zlar deya
qaralishi sababli quyida ular o‘rtasidagi aniq farqlar borasida batafsil fikr yuritamiz.

Yuqoridata’kidlabo‘tilganidek,chettillarinio‘qitishmetodikasidakompetentlikka
asoslangan yondashuv g‘oyasi bizga G‘arbdan kirib kelgan. Kompetentlikka
asoslangan yondashuvda asosiy tushuncha bu kompetensiyadir. Bu haqida so‘z
borganda “kompetentlik” tushunchasini ham tilga olinadi. E.D.Bozovichning qayd
etishicha, ilmiy adabiyotlarda bu ikki atama ko‘pincha sinonim sifatida ishlatiladi,
shunga garamay, ular bir-biridan farq qiladi: “Kompetensiya - bu bilim sohasi
bo‘lib, undan inson professional, ehtimol, havaskor sifatida xabardor bo‘lishi, uni
bilishi mumkin; kompetentlik esa, odatda, ma’lum bir sohada yuqori darajadagi
malakani nazarda tutadi va mutaxassisning bu sohadagi fikri ishonchli (e’tiborli)
hisoblanadi”.

Shuni e’tiborga olish kerakki, rus metodik adabiyotlarida kompetensiya va
kompetentlik atamalarining farqlanishi tarjima yoki rus tili so‘z yasalishining
o‘ziga xos xususiyatlari natijasida paydo bo‘lmagan. Ingliz tilida ham turli xil
suffikslarga ega bo‘lgan ikkita atama mavjud: “competence” va “competency”
hamda shunga monand ushbu atamalarning ma’nolari to‘g‘risida turli xil qarashlar
ko‘zga tashlanadi.

Nemis tilida “Kompetenz” atamasigina mavjud, shuning uchun kompetensiya va
kompetentlik atamalari o‘zaro farqlanmaydi. Xorijiy metodik adabiyotlarda ushbu
atamalarning o‘ziga xosligi yoki farqlanishi to‘g‘risida yakdil fikr mavjud emas:
ba’zi xorijiy tadqiqotchilar ushbu tushunchalarni o‘zaro qarama-qarshi qo‘yishsa,
boshqalari ularni bir-birini to‘ldiruvchi deb hisoblashadi. Natijada, ta’riflar bo‘yicha
aniq biror xulosaga kelish ancha bahsli. “Competency” atamasiga to‘xtalsak,
kognitiv, funksional va ijtimoiy kompetensiyalar, shuningdek, boshga sanab o‘tilgan
kompetensiyalarni o‘zlashtirish uchun talab etiladigan metakompetensiyalar
mavjud; shu asosda menejmentda ham, ta’limda ham qo‘llaniladigan turli xil
modellar yaratilgan.

Rus tadqiqotchilari ushbu munozaraga to‘xtalib, o‘z ta’riflarini berishadi,
ular ham muayyan darajalarda bir-birlariga zid. Misol uchun, I.Y.Zimnyayaning
fikriga ko‘ra, “kompetentlik” tushunchasi ‘“kompetensiya” tushunchasidan
kengroq mazmunga ega, chunki u o°‘z ichiga kognitiv-bilim, motivatsion, “o‘zaro
munosabat” va tartibga soluvchi tarkibiy gismlarni gamrab oladi. Kompetentlik
muayyan kompetensiyalar (qismlari) asosida rivojlanadi .

Buning uchun ilmiy manbalarda hamda respublikamiz va xorijlik ko‘pgina
pedagog olimlarning ilmiy ishlarida “Kompetensiya” va “Kompetentlik”
tushunchalari mazmun-mohiyatini tadqiq etamiz.

Ta’lim tizimiga kompetent yondashuv xorijiy adabiyotlarda o‘tgan asrning
60 yillarida shakllana boshlanib, “Kompetensiya” masalasi ko‘p yillardan buyon
olimlar tomonidan o‘rganilib kelinmoqda.

Kompetentlik tushunchasining lug‘aviy ma’nosi turli tillarda quyidagicha
izohlangan: Competent (fransuz tilida) — vakolatli; Competent (lotin tilida) —
qobiliyatli; Competent (ingliz tilida) - qobiliyatli.

“Kompetensiya” va “Kompetentlilik”  tushunchalari mohiyatini anglash
magsadida quyidagi lug‘atlarga e’tiborimizni qaratdik:

“O‘zbekiston milliy ensiklopediyasi’da kompetensiya quyidagicha talqin
etilgan: kompetensiya — u yoki bu sohadagi bilimlar, tajriba .

S.1.Ojegov bu tushunchalarni rus tili izohli lug‘atida quyidagicha izohlaydi:
“Kompetensiya— 1. Biror kishi juda yaxshi bilgan yoki xabardor bo‘lgan masalalar
doirasi. 2. Biror kishining vazifalari, huquqlari doirasi”.

“Kompetentlik - biror soha bo‘yicha har tomonlama chuqur bilimga ega bo‘lgan
va shuning uchun ham fikri salmoqli, ishonchli hisoblangan kishining sifati”.

Kompetentlik bu bilimlarni namoyon etishning o°ziga xos turi bo‘lib, shaxsning
umumiy rivojlanishida, kasbiy masalalarni maksimal darajada samarali hal qila
bilish va tevarak-atrofni obektiv baholay bilish imkonini beruvchi aqliy tajribaning
tarkibiy qismlari, axborotni qayta ishlash mexanizmi, individual ravishda
intellektual faoliyatni tanlay bilish ko‘nikmasining shakllanganligida o°z ifodasini
topadi.

Xorijiy adabiyotlar tahlili ko‘rsatdiki, kompetentlik “chuqur bilimlar egasi”,
“murakkab masalalarni yechish qobiliyati”, “o‘z paytida dolzarb faoliyatni amalga
oshirish qobiliyati” kabi ma’nolarni anglatadi.

Ta’lim sohasiga “kompetentlik” tushunchasini olib kirish zarurati masalalari
E.F.Zeyerning ilmiy ishlarida har tomonlama keng yoritilgan. Olimning
ta’kidlashicha, kompetentlik konkret vaziyatlarda (ijtimoiy va kasbiy) yaqqol
ko‘zga tashlanadi.

Muallifning fikricha, kompetentlik bilimlar, mahorat, tajriba sifatida ijtimoiy-
kasbiy vaziyatda aniq faoliyat mobaynida ro‘yobga chiqadi. Bilim, mahorat va
tajriba inson qay darajada kompetentlikka ega ekanligini belgilaydi, bu bilimlarni
qo‘llay olish, mahorat va tajribalarni konkret ijtimoiy-kasbiy vaziyatlarda ishga
solish ma’lumotli va kasbiy shakllangan shaxsning qay darajada kompetentlikka
ega ekanligidan dalolat beradi .

Psixologik-pedagogik adabiyotlarda o‘tgan asrning 90 yillarida asosan “Kasbiy
kompetentlik”, “Pedagogning kasbiy kompetentligi”’ga keng e’tibor qaratildi.

Tadqiqot ishlarida kasbiy kompetentlik mazmun-mohiyati uning tuzilishi
masalalari to‘g‘risidagi fikrlar o‘zaro tafovutga ega edi. Kasbiy kompetentlikni
turlicha izohlash hollari yuzaga keldi:

- ma’lum bir boshlang‘ich funksiyasini bajarish qobiliyati;

- “Malaka”, “Mahorat” kabi inson ko‘nikmalari (A.K.Makarova);

- kasbiy ma’lumotlilik darajasi;

- insonning tajribasi va individual qobiliyati, uning o‘z bilimi va malakasini
oshirib borishga intilishi, uning ishga ijodiy yondashuvi va o‘z ishiga mas’uliyati
(B.S.Gershunskiy);

- kasbiy bilim, malaka va ko‘nikmalarga ega bo‘lish (O.Abduqudusov,
H.Rashidov);

pedagogik madaniyat va malakasini oshirib borish  imkoniyati
(YE.B.Bondarevskaya);

- bilim, mahorat, o‘ziga xoslik va shaxsning o‘quv-tarbiya jarayonlarini tashkil
etishdagi qobiliyati (V.A.Sitarov);

Pedagog olim L.N.Ponamarev kasbiy kompetentlik tushunchasini shaxsning
tajribasi, ma’lumotining ijtimoiy yo‘naltirilganligi, insonning ma’lum bir magsad
yo‘lidagi amaliy faoliyati natijalari; kasbiy bilimlarini hayotda samarali qo‘llashi
kabi shaxsning o‘ziga xos sifatlari va kompetentligi sifatida baholangan;

Kasbiy kompetentlikning rivojlanishi ma’lum muhitdagi jarayon hisoblanadi.
Uning natijasi pedagoglarning sifat jihatdan o‘sishi bilan belgilanadi. Ularda o‘zini
namoyon qilish, o°z ustida ishlash kabi istaklarning paydo bo‘lishi bilanoq, ularning
takomillashuv sari odimlay boshlaganliklarini ko‘rish mumkin. Pedagogning o‘z
ustida ishlashi, mustaqil ravishda bilim va mahoratlarini oshirib borishi haqidagi
g‘oya ta’limning asosiy qadriyatlaridan biri hisoblanadi .

Bizning fikrimizcha, pedagogning kasbiy kompetentligi tasnifida quyidagi
asoslar mavjud:

- pedagogning ish joyi bo‘yicha kompetentligi (maktabgacha ta’lim muassasi,
umumta’lim maktablari, akademik litsey va kasb-hunar kollejlari, oliy ta’lim
muassasalari, malaka oshirish institutlari va boshqalar);

- pedagogning tanlagan ixtisosligi bo“yicha kompetentligi (o‘qituvchi, trbiyachi,
psixolog, ijtimoiy pedagog, defektolog, texnologiya o‘qituvchisi, ishlab chiqgarish
ustasi);

- pedagogning faoliyati yo‘nalgan obekt bo‘yicha kompetentligi (balalarning
turli toifalari, ota-onalar, sinf jamoasi, sotsium va boshqalar);

- pedagogning faoliyati turi bo‘yicha kompetentligi (motivatsion, gnostik,
metodologik, metodik, informatsion, kommunikativ, refleksiv, prognostik,
konstuktiv, tadgiqot, texnologik korreksion va boshgalar) .

N.N.Natsarenus fikricha, “Kasbiy kompetentlik” subektning salohiyati
hisoblanib, uning bu sifati malaka oshirish jarayonida namoyon bo‘ladi. Shu bilan
birgalikda, uning bu sifati mustaqil faoliyati davomida takomillashib boradi, u o‘z
kasbining ustasi bo‘lib yetishadi, oliy mahorat egasiga aylanadi. O‘z kasb-kori sir-
asrorlarini chuqur egallaydi, axborotlar bilan ishlashda ijodiy yondashadi .

Shuni ta’kidlash zarurki, kasbiy kompetentlik faoliyat ko ‘rsatayotgan sub’ktning
individual va integral sifatidir. Bu sifatlar ikki bosqichda shakllanadi jarayoni ega:

1) ta’lim olish jarayonida kasbiy faoliyatga nazariy jihatdan tayyorgarlik; 2) bevosita
faoliyat jarayonidagi amaliy tayyorgarlik, o‘z faoliyatini amaliyotda qo‘llay olish
ko‘nikmasiga ega bo‘lish.

Pedagog olim I.V.Grishina kasbiy kompetentlik shaxsning 0z kasbiy faoliyatini
ganchalik darajada egallaganligi, deb baho beradi va quyidagicha sifatlaydi:

- ushbu faoliyatga bo‘lgan munosabati, unga zarurat va qiziqishi, intilishlari,
qgadriyatlari, faoliyatdan maqgsadi, o‘zining ijtimoiy o‘rnini tasavvur qilishi;

- o‘zining shaxsiy o‘ziga xosligi va mutaxassis sifatidagi mavqeiga, kasbiy
bilim, mahorat va ko‘nikmalari, kasbiga xos boshqa xususiyatlariga baho berish;

- shu asosda o°zini kasbiy jihatdan shakllashini va o‘sishini boshgara bilishi.

1. Kompetensiya — bu muayyan (pedagogik) muammoni hal qilish, to‘siglarni
yengib o‘tish va magsadlarga erishishni ta’minlaydigan, muvaffaqiyatli harakat
qilishning o°ziga xos strategiyasi bo‘lib, u ma’lum bir predmet va jarayonlar doirasi
bilan bog‘liq bo‘lgan hamda ular doirasida professional ijodiy faoliyat uchun talab
etiladigan, o‘zaro chambarchas bog‘liq xususiyatlar majmui (bilim, mahorat,
ko‘nikma, kasbiy layoqat)dir.

2. Kompetentlik — shaxsning o°‘z faoliyat predmeti va shaxsiyatiga monand
muayyan kompetensiyalarga egaligini ifodalovchi hamda egallangan bilim, malaka
va ko‘nikmalar yordamida muvaffaqiyatli faoliyat yuritishga imkon yaratuvchi
integral shaxsiy resurslardir.

Har bir shaxs, xususan, mutaxassis qanday kompetensiyaga ega bo‘lsa, uning
kompetentlik darajasi shunga monand namoyon bo‘ladi.

Yuqorida gayd etilgan ilmiy fikr va xulosalarga tayangan holda biz
“kompetentlik’ni “kompetensiya”ning hosilasi, degan fikrga qo‘shilamiz.

Yuqoridagi tahlillardan kelib chiqib, “Kompetentlik” o‘z bilimlarini tinmay
boyitib borishni, yangi axborotlarni o‘rganishni, shu kun va davr talablarini his
etishni, yangi bilimlarni izlab topish mahoratini, ularni qayta ishlashni hamda oz
amaliy faoliyatida qo‘llay bilishlikdir, deb ta’kidlash mumkin. Kompetentlikka
ega bo‘lgan mutaxassis muammolarni yechishda o°zi o‘zlashtirib olgan, aynan shu
sharoitga mos metod va yo‘llardan foydalanishni yaxshi bilishi, hozirgi vaziyatga
munosib bo‘lgan metodlarni tanlab olib, qo‘llashi, to‘g‘ri kelmaydiganlarini rad
etishi, masalaga tanqidiy ko‘z bilan qgarashi kabi ko‘nikmalarga ega bo‘ladi degan
xulosalarga kelish mumkin.

Oliy ta’lim muassasasida kompetentlikka yo‘naltirilgan ta’lim shunday tashkil
etilishi kerakki, talaba auditoriyadagi ta’lim vaqtida ham, auditoriyadan tashqaridagi
vaqtlarda ham ijodiy ish bilan mashg‘ul bo‘lishi va quyidagilarni bajara olishi
lozim:

- muammoli vaziyatlarning yechimini topa bilish;

- 0z fikrini himoya qila olish va nostandart hayotiy va o‘quv vazifalarni hal
etishda o°zining nuqtai nazariga ega bo‘lish;

- 0‘qish-o‘rganish va amaliy faoliyatda o°zini namoyon qilishning noan’anaviy
usullarini doimiy ravishda egallab borish lozim.

JAHON MIQYOSIDA TA’LIM JARAYONI SUBYEKTLARIDA
MADANIY IMMUNITETNI SHAKLLANTIRISH
TENDENSIYALARI

Begmatova D.M.

SamDCHTI, Pedagogika, psixologiya va
Jismoniy madaniyat kafedrasi mudiri, pedagogika
fanlari bo ‘yicha falsafa doktori (PhD), dotsent

Tayanch so‘zlar: madaniy immunitet, ta’lim jarayoni, globalizatsiya, madaniyatlararo muloqot,
pedagogik yondashuvlar, innovatsion ta’lim, milliy madaniyat, ta’lim subyektlari, ma’naviy
barqarorlik, xalqaro tajriba.

KiiroueBbie cjioBa: KyJbTYpHbBIH UMMYHHTET, 00pa3oBaTeiIbHbIN Mpolecc, rodaau3amus, Mex-
KyJIBTYPHBIH JIHAJION, HEAArornyecKie MOAX0/bl, HHHOBAIIMOHHOE 00pa3oBaHKe, HAIL[MOHAJbHAsS
KyJIBTYpa, CyObeKTbl 00pa30BaHusl, TyXOBHAsl YCTOHYUBOCTb, MEKIYHAPOIHBIH OIIBIT.

Key words: cultural immunity, educational process, globalization, intercultural dialogue,
pedagogical approaches, innovative education, national culture, educational subjects, spiritual
stability, international experience.

PE3IOME:

Magqolada jahon miqyosida ta’lim jarayoni subyektlarida madaniy immunitetni shakllantirish
tendensiyalari tahlil gilinadi. Madaniy immunitet jamiyat a’zolarining milliy va umumbashariy
qadriyatlarni anglash, ularni himoya qilish hamda turli madaniy ta’sirlarga nisbatan barqarorlikni
shakllantirish qobiliyati sifatida qaraladi. Globalizatsiya sharoitida ta’lim jarayoni orqali yosh
avlodning madaniy o‘zligini saqlab qolish, tolerantlikni rivojlantirish va madaniyatlararo
muloqotga yo‘naltirish muhim vazifa hisoblanadi. Tadqgiqotda turli mamlakatlarning tajribalari,
innovatsion ta’lim metodlari va pedagogik yondashuvlar asosida madaniy immunitetni
shakllantirish strategiyalari ko‘rib chiqiladi.

PE3IOME:

B crarbe aHAIM3HUPYIOTCS TEHICHLUMH (OPMHUPOBAHHS KyJIbTYPHOTO HMMYHHTETA y CyObEKTOB
00pa3oBarepHOro mpouecca B MUpOBOM MaciuTade. KysnbTypHbIH HMMYHHTET paccMaTpUBACTCs
KaK CIIoCOOHOCTB YICHOB 00IIECTBA OCO3HABATH HALIMOHAJIBHbIC U 00IIEYeI0BEYECKUE LICHHOCTH,
3aIHUIIATh X U (POPMUPOBATH YCTOHYNBOCTD K PA3IMYHBIM KYJIBTYPHBIM BIHSHUSAM. B yCIOBHsAX
100anu3aly BKHON 3a1aueil SBISETCS COXPAHEHHUE KYJIBTYPHON MACHTHYHOCTH MOJIOZOTO I10-
KOJICHUSI, PAa3BUTHE TOJICPAHTHOCTH M OPHEHTALMs Ha MEKKYJIBTYPHBIH JHalor Yepe3 oopa3oBa-
TeJbHBIN Mporecc. B HCcciIe10BaHMN PACCMATPUBAIOTCS CTpaTernd GOPMUPOBAHUS KYJIBTYPHOTO
HMMYHHUTETA Ha OCHOBE OIIbITA PA3JIMYHBIX CTPaH, MHHOBALIMOHHBIX 00Pa30BaTEIbHBIX METOIOB U
MearOrNYeCKUX MOJIXO/0B.

